
Annotatsiya: Mazkur maqolada xizmat ko‘rsatish 

sohasida kichik korxonalar raqobatbardoshligini 

boshqarish mexanizmining mazmuni, zamonaviy 

boshqaruvda raqobatbardoshlikni oshirish usullari va 

vositalari, raqobat ustunliklarin aniqlash, kichik korxona 

faoliyatning turli vositalari, elementlaridan iborat 

raqobatbardoshlikni boshqarish bosqichlari tadqiq 

qilingan. 

Kalit so‘zlar: raqobat, servis tizimi, xizmat ko‘rsatish 

sohasi, kichik korxona, boshqarish, raqobatbardoshlikni 

boshqarish elementlari, usullari va vositalari. 

МЕТОДЫ И ЭТАПЫ УПРАВЛЕНИЯ 

КОНКУРЕНТОСПОСОБНОСТЬЮ МАЛЫХ 

ПРЕДПРИЯТИЙ СФЕРЫ УСЛУГ 

Аннотация: В статье рассматриваются 

содержание механизма управления 

конкурентоспособностью малых предприятий сферы 

услуг, методы и инструменты повышения 

конкурентоспособности в современном менеджменте, 

выявление конкурентных преимуществ, этапы 

управления конкурентоспособностью, включающие 

различные инструменты и элементы деятельности 

малого предприятия. 

Ключевые слова: конкуренция, система услуг, 

сфера услуг, малое предприятие, управление, элементы, 

методы и инструменты управления конкурент-

оспособностью. 

METHODS AND STAGES OF MANAGING THE 

COMPETITIVENESS OF SMALL ENTERPRISES IN 

THE SERVICE SECTOR 

Annotation: This article examines the content of the 

mechanism for managing the competitiveness of small 

enterprises in the service sector, methods and tools for 

increasing competitiveness in modern management, 

identifying competitive advantages, stages of managing 

competitiveness, consisting of various tools and elements of 

small enterprise activity. 

Keywords: competition, service system, service sector, 

small enterprise, management, elements, methods and tools 

of managing competitiveness. 

Kirish. 

Xizmatlar bozorida raqobatning 

kuchayishi, iste’molchilarning xohish-

istaklari, hatti-harakatini o‘zgarishining 

yuqoriligi, barcha turdagi resurslardan 

foydalanish samaradorligini oshirish 

zarurati hamda xizmat ko‘rsatish sifatini 

standartlashtirish va sertifikatlashning 

zamonaviy talablari ko‘rsatilishi lozim 

bo‘lgan xizmatlar sifatini ta’minlashning 

konseptual mexanizmini shakllantirishga 

tizimli yondashuvni talab qiladi. 

Xorijiy iqtisodchi olimlarning 

nazariyalarida korxonalarni 

boshqarishning ikkita yondashuvi 

mavjud: 

–raqobatbardoshlik (sifat) mezoniga 

asoslangan Yaponiya yondashuvi; 

–rentabellik mezoniga asoslangan 

Amerika yondashuvi. 

Ushbu ikki yondashuv o‘rtasidagi 

raqobat XX asrning 80-yillarigacha 

davom etib, sifatga asoslangan 

raqobatbardoshlik konsepsiyasining 

afzalliklari ustun kelgan. 

Zamonaviy boshqaruvda 

raqobatbardoshlikni oshirish yuqori foyda 

va rentabellikka erishish hamda uni 

saqlab qolish faoliyati bilan parallel 

ravishda amalga oshiriladi. Yaponiya 

korxonalari raqobatbardoshligini 

boshqarish tajribalarini tahlil qilsh asosida 

raqobatbardoshlikni boshqarish 

strategiyasining quyidagi asosiy 

xususiyatlarini ajratib ko‘rsatish 

maqsadga muvofiq:  

– ichki bozordagi sog‘lom raqobat 

orqali kichik korxonalar tomonidan 

innovatsion faoliyatni doimiy ravishda 

joriy etishni rag‘batlantirish; 

– sifat menejmenti tizimini qo‘lash 

orqali yuqori sifat darajasi saqlash; 

– ishlab chiqarish (xizmat 

ko‘rsatish) texnologiyasini tubdan 

o‘zgartirishga keng imkoniyatlardan 

foydalanish; 

– xizmat ko‘rsatish sohasida 

axborot texnologiyalardan foydalanishni 

joriy qilish; 

– yangi xizmat turlarini ishlab 

chiqishni yo‘lga qo‘yishda 

investitsiyalarni jalb qilish. 

Xizmat ko‘rsatish sohasida kichik 

korxonalar raqobatbardoshligini 

boshqarish bilan faol shug‘ullanishi 

ularning yuqori rentabellikka erishishiga 

olib keladi. Xizmat ko‘rsatish sohasida 

kichik korxonalar raqobatbardoshligini 

boshqarish amaliyotida quyidagi ikki 

yondashuv mavjud: 

– kichik korxona boshqaruvining 

umumiy tizimiga raqobatbardoshlikni 

baholash va boshqarish funsiyalarini 

bajaradigan alohida elementlarni kiritish; 

– raqobatbardoshlikni boshqarish 

funksiyalarini bajaradigan maxsus 

boshqaruv mexanizmini ishlab chiqish. 

Xizmat ko‘rsatish sohasida kichik 

korxonalar raqobatbardoshligini 

boshqarish deganda korxona rahbarlari va 

xodimlarining moliyaviy barqarorligiga, 

iste’molchilar va xodimlarning 

sodiqliliga, mavjud raqobat 

ustunliklaridan maksimal darajada 

foydalanishga, yangi raqobat 

ustunliklarini aniqlash va yaratishga, 

shuningdek, kichik korxonaning 

rivojlanish strategiyasini amalga oshirish 

jarayonida uning raqobatbardoshlik 

darajasiga ta’sir qiluvchi tashqi muhit 

elementlarini baholashga qaratilgan 

strategik va operatsion xarakterdagi 

faoliyat tushuniladi.  

Xizmat ko‘rsatish sohasida kichik 

korxonalar raqobatbardoshligini 

boshqarish jarayonining barcha 

elementlari, vositalari hamda xizmat 

ko‘rsatish korxonalari funksional 

tizimlarining o‘zaro munosabatini 

ta’minlash muhim hisoblanadi. Xizmat 

ko‘rsatish korxonalari barcha 

elementlarining o‘zaro munosabatini 

ta’minlash uning raqobatbardoshligini 

boshqarish jarayonining asosiy 

bo‘g‘inidir. Korxona 

raqobatbardoshligini boshqarishning 

barcha vositalari bir-biriga bog‘liq 

bo‘lgan bosqichlardan tashkil topgan 

bo‘lib, ulardan foydalanish korxona 

foliyatining raqobatbardoshligi va 

samaradorligini ta’minlaydi. 

Xizmat ko‘rsatish sohasida kichik 

korxonalar raqobatbardoshligini 

ta’minlash o‘z tarkibiga quyidagi 

dastaklarni, ya’ni tashkiliy tuzilma va 

funksional munosabatlar, bilimlar va 

innovatsiyalar, inson resurslari, sifat, 

tavakkalchilik va iqtisodiy risk, 

samaradorlik, raqamli xizmatlar va 

ommaviy axborot vositalari kabi 

dastaklarni o‘zida mujassamlashtirib, 

ularni o‘zaro bog‘liqlikdagi harakati 

sohada faoliyat ko‘rsatayotgan kichik 

korxonalarda raqobatbardoshlikni 

to‘laqonli amal qilishini ta’minlaydi. 

Xizmat ko‘rsatish sohasining 

umumiy boshqaruv tizimini mustaqil 

bo‘limi sifatida korxona 

raqobatbardoshlikni ta’minlash bir qator 

zaruriy shart-sharoitlarni talab etadi. Bu, 

birinchidan, xizmat ko‘rsatish 

korxonalarining raqobat ustunliklarini 

saqlab qolish va shakllantirish bilan 

bog‘liq bo‘lib, bu an’anaviy bozor 

mexanizmlarini qo‘llash orqali emas, 

balki, turli xil ma’lumotlarni olish va 

qayta ishlash sohasida innovatsion 

boshqaruv yechimlarini qo‘llashga, 

ikkinchidan, boshqarishni tashkil etish 

texnologiyalaridagi hamda xizmatlar 

bozoridagi tarkibiy o‘zgarishlar va 

korxonalar raqobatbardoshligining yangi 

mezonlarini paydo bo‘lishiga olib keladi. 

Xizmat ko‘rsatish sohasida kichik 

korxonalar raqobatbardoshligini 

boshqarish turli xil boshqaruv vositalarini 

o‘z ichiga oladi. Ushbu vositalarning har 

biri kichik korxonalar 

raqobatbardoshligini boshqarish 

mexanizmining turli bosqichlarida 

foydalaniladi. Raqobatbardoshlikni 

boshqarish mexanizmi korxonaning 

rivojlanish strategiyasida belgilangan 

raqobatbardoshlik ko‘rsatkichlariga 

erishish, uni raqobatchilardan barqaror 

ustunlik bilan ta’minlash va tizimli 

xususiyatga ega bo‘lgan boshqaruv 

qarorlarini qabul qilish tartib-qoidalari 

majmui sifatida belgilanadi. 

Xizmat ko‘rsatish sohasida kichik 

korxonalar raqobatbardoshligini 

boshqarish mexanizmining asosiy 

elementi – bu raqobatbardoshlikni 

baholashning quyi tizimi hisoblanadi. 

Kichik korxonalar raqobatbardoshligini 

baholash murakkab dinamik jarayon 

bo‘lib, korxona faoliyatining turiga, 

ko‘rsatiladigan faoliyat doirasiga, tashqi 

muhitning muhim elementlari to‘g‘risida 

to‘liq va ishonchli ma’lumotlarga bog‘liq 

xolda amalga oshiriladigan jarayondir. 

Xizmat ko‘rsatish sohasida kichik 

korxonalar raqobatbardoshligini 

boshqarishning takomillashgan 

mexanizmini ishlab chiqishda o‘zaro 

ta’sir qiluvchi elementlarning maqsadli 

tizimini shakllantirish, ularning asosiy 

parametrlari to‘g‘risidagi ma’lumotlarni 

o‘rganish, tahlil qilish va maqbul bo‘lgan 

boshqaruv qarorlarini qabul qilishga 

alhida etibor qaratiladi. 

Xizmat ko‘rsatish sohasi va 

tarmoqlarida korxona 

raqobatbardoshligini baholash, raqobat 

ustunliklarin aniqlash, korxona 

faoliyatning turli vositalari, 

elementlaridan iborat raqobatbardoshlikni 

boshqarish mexanizmini o‘z ichiga oladi. 

Ushbu mexanizm quyidagi bosqichlarni 

o‘z ichiga oladi:  

I bosqich. Xizmat ko‘rsatish 

sohasida kichik korxonasi maqsadini 

aniqlash. Maqsadlarni qo‘yish mantiqan 

har qanday boshqaruv jarayoni jumladan, 

korxona raqobatbardoshligini boshqarish 

jarayonining ilk bosqichida amalga 

oshiriladi. Raqobatbardoshlikni 

boshqarish bo‘yicha keyingi barcha 

tadbirlar belgilangan maqsadlarga bog‘liq 

bo‘ladi. Raqobatbardoshlikni boshqarish 

jarayonida kichik korxonaning 

maqsadlarini “maqsadlar daraxti” 

usulidan foydalangan holda ierarxik 

darajalarga bo‘lish maqsadga muvofiq. 

Xizmat ko‘rsatish sohasida kichik 

korxona maqsadlarining tarkibi kichik 

korxona faoliyatining o‘ziga xos 

xususiyatlariga, tarmog‘iga va raqobat 

muhitiga bog‘liq hisoblanadi. Umuman 

olganda, kichik korxona 

raqobatbardoshligidan manfaatdor 

bo‘lgan maqsadini shakllantirish lozim. 

Ushbu maqsadga erishish uchun uzoq 

vaqt davomida korxona rentabelligi va 

samaradorligini oshirish asosida kichik 

korxona raqobatbardoshligini 

ta’minlanadi. Kichik korxona 

maqsadlarining aniqlanishi va ularning 

quyi ierarxik darajalarga bo‘linishi xizmat 

ko‘rsatish korxonasi raqobatbardoshligini 

boshqarish jarayonining keyingi 

bosqichlarida o‘z aksini topadi. 

II bosqich. Xizmat ko‘rsatish 

sohasida kichik korxonalar 

raqobatbardoshligini baholash. Xizmat 

ko‘rsatish sohasida kichik korxonalar 

raqobatbardoshligini boshqarishga 

qaratilgan boshqaruv qarorlarini qabul 

qilish faqat korxona 

raqobatbardoshligining haqiqiy holatini 

baholash asosida amalga oshiriladi. 

Ushbu holatda raqobatbardoshlikni 

baholash xizmat ko‘rsatish sohasida 

kichik korxonalar raqobatbardoshligini 

boshqarishning muhim vositasi bo‘lib 

xizmat qiladi. Xizmat ko‘rsatish sohasida 

kichik korxonalar raqobatbardoshligini 

ikki yo‘nalishda baholash mumkin: 

xizmat ko‘rsatish sohasida kichik 

korxonasining raqobatbardosh 

ustunliklarini nazorat qilish darajasi 

bo‘yicha taqsimlash; 

raqobatbardoshlikning asosiy 

ko‘rsatkichlarni aniqlash va ularni 

baholash. 

III bosqich. Xizmat ko‘rsatish 

sohasida kichik korxonalar 

raqobatbardoshligini boshqarishga tashqi 

muhitning ta’siri. Xizmat ko‘rsatish 

sohasida kichik korxona ochiq iqtisodiy 

tizim bo‘lib, unga nafaqat ichki, balki 

tashqi omillar ham ta’sir qiladi. Bu 

omillarga quyidagilar ya’ni: mavjud 

siyosiy va iqtisodiy sharoitlar, 

raqobatchilar, yetkazib beruvchilar 

faoliyati, amaldagi qonunchilik va 

boshqalarni kiritishimiz mumkin. Bundan 

tashqari, xizmat ko‘rsatish korxonasi 

faoliyatiga ekologik omillarning ta’sirini 

hisobga olish kerak. Tashqi muhit ta’sirini 

tahlil qilish va keyinchalik baholash 

uchun iqtisodiyotning ushbu segmentini 

monitoring qilish lozim, bu sanoatning 

holati va uning rivojlanish tendensiyalari 

to‘g‘risida zarur ma’lumotlarni olishga 

yordam beradi. Monitoring ma’lumotlari 

xizmat ko‘rsatish korxonasining joriy 

bozor kon’yunkturasi va uning mumkin 

bo‘lgan o‘zgarishlarini hisobga olgan 

holda korxona raqobatbardoshligini 

ta’minlashga qaratilgan boshqaruv 

qarorlarini qabul qilish imkonini beradi.  

IV bosqich. Xizmat ko‘rsatish 

sohasida kichik korxonalar 

raqobatbardoshligini boshqarish chora-

tadbirlarning mumkin bo‘lgan 

variantlarini aniqlash. Bu bosqichda 

kichik korxonaning ichki va tashqi muhiti 

to‘g‘risida avvaldan olingan barcha 

ma’lumotlarni umumlashtirish amalga 

oshiriladi. Shuningdek, kichik korxona 

raqobatbardoshligini ta’minlashning 

asosiy muammolari va vazifalari 

aniqlanadi hamda muqobil variantlar 

ishlab chiqiladi. 

V bosqich. Xizmat ko‘rsatish 

sohasida kichik korxonalarning 

raqobatbardoshlikni boshqarish 

konsepsiyasini ishlab chiqish. 

Raqobatbardoshlikni boshqarish chora-

tadbirlarining tanlangan varianti asosida 

tegishli konsepsiya ishlab chiqiladi. 

Ushbu konsepsiyani xizmat ko‘rsatish 

korxonalarining raqobatbardoshligini 

boshqarish dasturi shaklida shakllantirish 

maqsadga muvofiqdir. Dastur 

raqobatbardoshlikni boshqarish vositasi 

bo‘lib, boshqaruvning ma’muriy va 

boshqaruv usuli orqali o‘zini namoyon 

qiladi. Ushbu dastur raqobatbardoshlikni 

boshqarish sohasida xizmat ko‘rsatish 

sohasida kichik korxonalar siyosatini aniq 

va tushunarli tarzda shakllantirishni, 

ierarxiyaning barcha darajalari uchun 

asosiy maqsadlarni hamda ushbu 

maqsadlarning asosiy parametrlarini va 

ularga erishish yo‘llarini belgilashi kerak. 

Xizmat ko‘rsatish sohasida kichik 

korxonalar raqobatbardoshligini 

boshqarish dasturi asosiy hujjat 

hisoblananib, ushbu xujjat asosida xizmat 

ko‘rsatish korxonalari 

raqobatbardoshligini boshqarish bo‘yicha 

barcha chora-tadbirlar ishlab chiqiladi.  

VI bosqich. Xizmat ko‘rsatish 

sohasida kichik korxonalar 

raqobatbardrshligini boshqarish bo‘yicha 

qarorlar qabul qilish. Ishlab chiqilgan 

konsepsiya asosida kichik korxonaning 

xizmat ko‘rsatish sohasidagi 

raqobatbardoshligini ta’minlash uchun 

zarur boshqaruv qarorlari qabul qilinib, 

tegishli funksional bo‘linmalarga 

yuboriladi.  

VII bosqich. Xizmat ko‘rsatish 

sohasida kichik korxonalarga zarur 

resurslarni jalb qilish. Quyidagi 

bosqichda qabul qilingan boshqaruv 

qarorlarini amalga oshirish uchun turli xil 

resurslar talab qilinadi. Xizmat ko‘rsatish 

sohasida kichik korxonalar 

raqobatbardoshligini baholash asosida 

moliyaviy, moddiy resurslarni va ularni 

jalb qilish manbalarini aniqlash amalga 

oshiriladi. Xizmat ko‘rsatish sohasida 

kichik korxonalar raqobatbardoshlikni 

ta’minlash uchun zarur resurs sifatida 

malakali xodimlar tushuniladi.  

Xizmat ko‘rsatish sohasida kichik 

korxonalar faoliyatining o‘ziga xos 

xususiyatlari xodimlar va iste’molchilar 

o‘rtasidagi yaqin hamkorlikni nazarda 

tutadi. Shunga ko‘ra, xodimlarning 

malakasi, bir tomondan, butun 

korxonaning raqobatbardosh 

afzalliklariga ta’sir qiladi, boshqa 

tomondan, xodimlarning samarali ishlashi 

o‘z-o‘zidan raqobat ustunligi hisoblanadi. 

Shunday qilib, xizmat ko‘rsatish sohasida 

kichik korxonalarning raqobatbardoshligi 

xodimlarni tanlash, joylashtirish, o‘qitish 

va kasb-malaka darajasini oshirish kabi 

iqtisodiy boshqaruv usullari orqali amalga 

oshiriladi va ta’minlanadi. 

VIII bosqich. Xizmat ko‘rsatish 

sohasida kichik korxonalar 

raqobatbardoshligini boshqarishga oid 

qabul qilingan boshqaruv qarorlarini 

amalga oshirish. Qabul qilingan 

boshqaruv qarorlari tegishli funksional 

bo‘linmalarga yuboriladi. Ushbu 

bo‘linma faoliyatida amalga oshiriladi va 

natijalar olinadi. Qabul qilingan 

qarorlarni samarali amalga oshirish uchun 

korxona boshqaruv tuzilmasini qayta 

tashkil etishi va tashkiliy tuzilmani 

takomillashtirish muhim hisoblanadi. 

IX bosqich. Xizmat ko‘rsatish 

sohasida kichik korxonalar 

raqobatbardoshligi boshqarish natijalarini 

olish va ularni tahlil qilish. Ushbu 

bo‘limda maqsad va vazifalar 

parametrlari bilan olingan natijalar 

taqqoslanadi va tahlil qilinadi. Agar qabul 

qiligan qaror kichik korxona 

raqobatbardoshligini oshirishga xizmat 

qilsa, kichik korxonaning barcha 

bo‘linmalari faoliyatiga moslashtirish 

jarayoni teskari aloqa asosida amalga 

oshiriladi va kichik korxona 

raqobatbardoshligini boshqarishning 

butun siklida takrorlanadi.  

Xulosa 

1. Hozirgi vaqtda xizmatlar bozorida 

raqobat darajasi oshib borayotgan 

sharoitda xizmat ko‘rsatish 

korxonalarining raqobatbardoshlik 

salohiyatini rivojlantirishga tobora 

ko‘proq e’tibor qaratilmoqda. Buning 

sababi shundaki, raqobatbardoshlik 

salohiyatining uzoq muddatli istiqbolda 

raqobat ustunligini saqlab qolish va uni 

oshirishga qodir bo‘lgan asosdir. 

2. Xizmat ko‘rsatish korxonasining 

raqobatbardosh salohiyatiga ko‘p jihatdan 

hududda sodir bo‘layotgan ijtimoiy-

iqtisodiy jarayonlar ta’sir ko‘rsatadi. 

Zero, hududning raqobatbardoshligi 

innovatsion rivojlanish darajasi, 

to‘g‘ridan-to‘g‘ri xorijiy investitsiyalar 

oqimi, mahalliy korxonalar salohiyatini 

rivojlantirish, malakali kadrlar 

mavjudligi, mehnat unumdorligi va 

bandlik darajasi, infratuzilmaning 

rivojlanish darajasi bilan tavsiflanadi.  

3. Korxona raqobat ustunligining 

mavjud ta’riflarini tahlil qilish va 

umumlashtirish, raqobatdosh 

ustunliklarga erishish, saqlash va 

oshirishga yordam bergan sabablarni 

hisobga olish muhim ahamiyatga ega. 

Raqobat ustunligi – bu yetarli va samarali 

raqobat salohiyatini shakllantirgan va 

oshirgan hamda raqobatchilardan 

ustunlikni ta’minlagan noyob omillar 

tizimidir. 

